ინფორმაცია ჩეხეთის რესპუბლიკასთან თანამშრომლობის თაობაზე

ჯანმრთელობის დაცვა

საქართველოს შრომის, ჯანმრთელობისა და სოციალური დაცვის სამინისტრო აქტიურად თანამშრომლობს ჩეხეთის განვითარების სააგენტოსთან. ჩეხეთის განვითარების სააგენტოს დახმარების პროგრამის ფარგლებში 2011-2014 წლებში, სამეგრელოსა და შიდა ქართლში ხორციელდებოდა ,,ქალებში ძუძუს და საშვილოსნოს ყელის კიბოს პრევენციისა და ადრეული დიაგნოსტიკის ხელშეწყობის“ პროექტი, რომლის მიზნად ისახავდა ძუძუს და საშვილოსნოს ყელის კობოს ადრეული დიაგნოსტიკასა და პრევენციას სამეგრელოსა და შიდა ქართლში მცხოვრებ ქალებში.

ამასთან, 2014-2016 წლებში ჩეხეთის განვითარების სააგენტოს დახმარებით ხორციელდებოდა „საქართველოში ონკოლოგიური დაავადებების ადრეული დიაგნოსტირების, პრევენციისა და მკურნალობის პროექტი“, რომლის მიზანს წარმოადგენდა ჯანდაცვის სერვისების გაუმჯობესების ხელშეწყობა, კერძოდ, სამეგრელოს რეგიონში ქალების  ხელმისაწვდომობის გაუმჯობესება ონკოლოგიური დაავადებების ადრეულ დიაგნოსტირებაზე.  
2014-2016 წლებში ჩეხეთის განვითარების სააგენტო ლეიკოზით დაავადებულ ბავშვთა დახმარების საერთაშორისო ასოციაციასთან პარტნიორობის გზით ახორციელებდა პროექტს „ახალი გამოწვევები პედიატრიული ონკოლოგიის დიაგნოსტირების კუთხით“, რომელიც მიზნად ისახავდა იაშვილის სახელობის ბავშვთა ცენტრალური საავადმყოფოს ონკო–ჰემატოლოგიური ლაბორატორიის განახლება/აღჭურვას, ასევე, ონკო–ჰეპატოლოგიური მიმართულებით მომუშავე სამედიცინო პერსონალის გადამზადებას, ონკო–ჰემატოლოგიური პაციენტების მკურნალობის ხარისხის გაუმჯობესების მიზნით.

ამასთან, ჩეხეთის განვითარების სააგენტოს დახმარებით ახმეტის მუნიციპალიტეტში განხორციელდა პირველადი სამედიცინო დახმარების სერვისების გაუმჯობესების პროექტი, რომლის მიზანი იყო სამედიცინო ტექნიკის გაუმჯობესება და მედიკამენტებით დახმარება.  

ამას გარდა, აღსანიშნავია, ჩეხეთის განვითარების სააგენტოს წვლილი სახელმწიფოს 100% წილობრივი მონაწილეობით დაფუძნებული საზოგადოების - სს „უნივერსალურ სამედიცინო ცენტრის“ სამედიციონო აღჭურვილობის განახლების კუთხით, რაც მნიშვნელოვანი შენატანია დაწესებულების აღჭურვილობის გაუმჯობესებისა და შესაბამისად, ონკოლოგიური დაავადებების მქონე პაციენტთათვის საჭირო სერვისების მიწოდების საქმეში. 
2017 წლის 2 მაისს ხელი მოეწერა „ჩეხეთის განვითარების სააგენტოსა და საქართველოს შრომის, ჯანმრთელობისა და სოციალური დაცვის სამინისტროს შორის საქართველოში ონკოლოგიური დაავადებების ადრეული დიაგნოსტირების, პრევენციისა და მკურნალობის ხელშეწყობის პროექტის განხორციელების შესახებ“ 2015 წელს გაფორმებულ ურთიერთგაგების მემორანდუმში ცვლილებების შეტანის თაობაზე შეთანხმებას.

აღნიშნული ცვლილების თანახმად, გაიზარდა პროექტის განხორციელების ვადა და ბიუჯეტი. ჩეხეთის განვითარების სააგენტო 2017-2019  წლებში გეგმავს ქ. ზუგდიდში სკრინინგ ცენტრის მშენებლობის დასრულებას, აღჭურვას, სამედიცინო პერსონალის გადამზადებას. ასევე, ლეიკემიით მ. იაშვილის სახელობის ბავშვთა რესპუბლიკური საავადმყოფოს ლაბორატორიისთვის პოლიმერაზული ჯაჭვური რეაქციის (PCR) დანადგარის შესყიდვას და შესაბამისი სამედიცინო პერსონალის გადამზადებას.

შრომა/დასაქმება

2015 წლის აგვისტოდან დაიწყო ევროკავშირის დაძმობილების პროექტის (Twinning) -  „დასაქმების მომსახურებათა შესაძლებლობების განვითარება“ განხორციელება. პროექტის მთავარი მიზანი იყო სსიპ სოციალური მომსახურების სააგნეტოს დასაქმების სახელმწიფო მომსახურებათა განვითარება და გაძლიერება. პროექტს გააჩნია 5 მთავარი შედეგი, რაც გულისხმობს: 1. დასაქმების თემატიკასთან დაკავშირებით, საქართველოს კანონმდებლობის ევროკავშირის თანაბარი შესაძლებლობების კანონმდებლობასთან დაახლოებას; 2. დასაქმების სახელმწიფო მომსახურებათა ინსტიტუციურ მოწყობას საერთაშორისო სტანდარტებისა და საქართველოს თავისებურებების გათვალისწინებით; 3. დასაქმების სახელმწიფო მომსახურებათა განვითარებასა და დანერგვას საერთაშორისო სტანდარტების შესაბამისად; 4. დასაქმების სახელმწიფო მომსახურების ადამიანური რესურსის სწავლება-მომზადებას; 5. კომუნიკაციის სტრატეგიის შემუშავების გზით, დასაქმების სახელმწიფო მომსახურებათა ეფექტურობის გაზრდასა და გაძლიერებას. პროექტის განმახორციელებელი იყო სლოვაკეთ-ჩეხეთ-უნგრეთის კონსორციუმი. პროექტი დასრულდა 2017 წლის იანვარში.

სოციალური 

2016 წელს ჩეხეთის რესპუბლიკის საელჩოსთან თანამშრომლობით, შრომის, ჯანმრთელობისა და სოციალური დაცვის სამინისტრომ სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდთან ერთად მოამზადა პროექტის კონცეფცია მზრუნველობა მოკლებული ბავშვებისთვის პალიატიური ზრუნვის დაწესებულების შესახებ, რომელიც შემდგომი განხილვისთივს წარედგინა ჩეხეთის რესპუბლიკის განვითარების სააგენტოს.
2016 წლის ბოლოს და 2017 წლის დასაწყისში შედგა რამდენიმე შეხვედრა  ჩეხეთის საელჩოს წარმომადგენლებს, ჩეხეთის რესპუბლიკის განვითარების სააგენტოს, სამინისტროსა და ფონდს შორის. ამ ეტპაზე მინდინარეობს მუშაობა პროექტის ეფექტური განხორციელების და დაფინანსების გზების შესახებ. 
ამასთან, 2015 წლის 21-23 მაისს საქართველოში ოფიციალური ვიზიტით იმყოფებოდა ჩეხეთის რესპუბლიკის შრომისა და სოციალურ საქმეთა სამინისტროს დელეგაცია მინისტრის, ქალბატონ მიხაელა მარკსოვას ხელმძღვანელობით. ვიზიტის მიზანი იყო ჩეხეთის რესპუბლიკის მთავრობის მიერ დაფინანსებული სოციალური პროექტების მიმდინარე მდგომარეობის შეფასება. შეხვედრაზე ასევე განხილულ იქნა „ჩეხეთის რესპუბლიკასა და საქართველოს შორის სოციალური უსაფრთხოების შესახებ“ შეთანხმების პროექტზე კონსულტაციების გამართვის საკითხს. აღსანიშნავია, რომ საქართველოს შრომის, ჯანმრთელობისა და სოციალური დაცვის სამინისტროსთვის ფრიად მნიშვნელოვანია ევროკავშირის წევრ სახელმწიფოებთან თანამშრომლობა და კანონმდებლობის ჰარმონიზაციისკენ მიმართული ღონისძიებების განხორციელება. თუმცა, გამომდინარე იქიდან, რომ 2017 წლის ბოლოსთვის იგეგმება საქართველოში არსებული სოციალური საპენსიო სისტემის მოდიფიკაცია და კერძო დაგროვებითი საპენსიო სისტემის დანერგვა, მიზანშეწონილად მიგვაჩნია, არა მხოლოდ ჩეხეთის რესპუბლიკასთან, არამედ ზოგადად საერთაშორისო ხელშეკრულებების/შეთანხმებების  კონცეპტუალური საკითხები გაანალიზებული იქნას ახალი სისტემის ჩარჩოში და კონსულტაციები გაგრძელდეს ახალი სისტემის დანერგვის შემდგომ.
